
Abtissin Adelheid und Konvent von Oberschonenfeld beurkunden, dass
thnen Abt Konrad von Ellwangen mit Zustimmung seines Konvents das
Figentumsrecht dreier Huben in Altenmaiinster tbertragen hat.

Ohne Ortsangabe, 1270. Dezember 21.

In nomine sancte et individue trinitatis. Amen. Ut factis hominum veritas
integra conservetur, expedit ea scripturarum et testium subsidio adiuvari.
Cuius rei causa ego soror Adelheidis abbatissa in Schénenvelt Superiori to-
tusque conventus ibidem notum esse volumus universis presens scriptum in-
specturis, quod dominus Cunradus venerabilis abbas Elwacensis ad honorem
et reverentiam domini nostri Jesu Christi et dulcissime virginis Marie electe
genitricis ipsius necnon ob dilectionem et favorem, quem nobis utpote ancil-
lis dei causa ipsius gerere dinoscitur, accedente totius conventus sui consensu
proprietatem indulsit super tres hiibas in villa Munstern! sitas cum omnibus
suis pertinentiis cultis et incultis quesitis et inquirendis, quas Albertus dictus
de Attenburen in feudo acceperat a nobili viro Marquardo dicto de Vloch-
perch, qui eas etiam ab ecclesia Elwacensi quondam in feudo accepit, sed
modo prelibatus Albertus ius suum, quod in predictis hubis habebat, eidem
Marquardo totaliter resignavit et etiam ipse Marquardus propter remedium
anime sue et ad laudem omnipotentis dei iuri feodali penitus renuntiavit, tali
tamen pacto interveniente, ut in signum proprietatis in capellam suam in
honore sancti Michahelis dedicatam tres libras cere circa festum sancti Mich-
ahelis pro censu singulis annis persolvamus, insuper ut et memoria sui apud
conventum nostrum in missis et orationibus et in omnibus divinis servitiis,
que in ecclesia nostra domino exhibentur, perpetualiter teneatur. Ut autem
super premissis de ipsa donitione sua nullus nobis in posterum dubietatis
scrupulus oriatur, presentes illi et conventui suo damus literas sigilli nostri
munimine roboratas. Testes autem sunt hii, videlicet: Ulricus capellanus dic-
tus de Mosen?, Marquardus nobilis de Vlochperch, Cunradus de Rhelingen,
Ekkehardus de Bobphingen, Ulricus de Westhusen, Marquardus de Snatten?
milites, Sivridus minister, frater Cunradus procurator ecclesie nostre et tot
persone, quot sunt in monasterio nostro deo servientes.

L Altenmiinster,A.
2Eventuell Moos, Burgheim, ND.
3Unterschneidheim.

Acta sunt hec anno ab incarnatione domini MCC septuagesimo, indictione
XIIL.4, epacta XXVI., in die sancti Thome apostoli, Romana sede vacante et
Christo Jesu in eternum regnante.

Der Textabdruck folgt dem Original.

An blauen und weifsen Leinenfdden das spitzovale Siegel der Ausstellerin, insbe-
sondere am Rand schwer beschédigt, c. 45, 28 mm, (III. A. 2. a): Die stehende
Abtissin, mit beiden Héanden ein Buch vor die Brust haltend, von der Umschrift:

ABATISSE . D ... .. SCHONEVEL . . erhalten.

4Nach der indictio Romana.

